
МЕЃУНАРОДНА КОНФЕРЕНИЦИЈА
  "’Европската  интеграција преку соработка на  парламентите,
граѓанското општество и независните регулаторини тела
во Југоисточна Европа"
-Размена на искуства и позитивни практики-
(Собрание на Република Македонија, Скопје, 15 - 16 април 2013)
ЗАЕДНИЧКА ИЗЈАВА
Учесниците на Меѓународната конференција организирана во рамките на Македонското претседателство со Процесот за соработка во Југоисточна Европа (PSJIE) од парламентите, независните регулаторни тела, националните совети na Европското движења од регионот на ЈИЕ, како и други организации на цивилното општество, го изјавуваат следново:

1. Во Пораката до Eвропејците се поставени темелите на современа Европа кои и денес, кога сме соочени со новите предизвици, сметаме дека се уште ја зачувала својата вредност, улога и значење во остварувањето и развојот  на  мирот, стабилноста, демократијата, човековите права и економскиот просперитет на Европа;
2. Парламентаризмот и парламентите на европските земји, како вистински претставници на волјата на граѓаните, имаат една од најзначајните улоги во функционирањето на демократското општетство. Нивната улога е зголемена и се зголемува со секој чекор кон целосна интеграција на Европската унија, но и на вклучувањето на сите европски земји во Унијата; 

3. Сепак, граѓанските асоцијации, невладините организации, здруженија и друштва имаат инцијална улога во процесите на европската интеграција. Оваа година  ја одбележуваме 65-та годишнина од Хашкиот конгрес на Европа, од кој настанаа и Европската унија, Европскиот суд за човекови права, Советот на Европа и Меѓународното европско движење;
4. Зависно од правните системи, политичките и културните традиции се конституирани и на различен начин дејствуваат независните регулаторни тела во државите од ЈИЕ. Но, без оглед на разликите, од суштинско значење е тие да располагаат со соодветна правна сила за исполнување на нивната мисија предвидена со  националната легислатива, а во земјите членки и кандидатки со европските директиви. Транспарентноста кон парламентите и јавноста е неразделен дел од нивната позиција и улога. Соработката со националните парламенти и граѓанското општество е елемент кој земјите кои се во процес на асоцијација со ЕУ ги легитимира како демократски;
5. Не секогаш се земаат предвид препораките на nезависните регулаторни тела усвоени од парламентите и поддржани од граѓанскиот сектор. Затоа е потребно стандардизирање и воспоставување на институционален механизам за јасна имплементација на препораките на nезависните регулаторни тела содржани во нивните извештаи во парламентите; 

6. Невладиниот и граѓанскиот сектор има значајна улога на партнер кој ја унапредува свеста за местото и улогата на nезависните регулаторни тела во однос на заштитата на човековите права и антидискриминацијата, без оглед на националните, јазичните, родовите, културните и кои било други разлики;
7. Организациите на цивилното општество, и во тој контекст националните совети на Европското движења се покажаа како незаменлив фактор за евалуација и следење на квалитетот, ефикасноста и транспарентноста на работата на независните регулаторни тела. Таа комуникација и соработка ја подобрува работата и ја засилува позицијата на овие тела во политичкиот систем на државите;
8. Земјите членки на ПСЈИЕ кои се членки на ЕУ и оние кои се во процесот на евроинтеграцијата, преку размена на искуства и добри практики можат и во оваа област да  ја изразат регионалната солидарност, напорите за здружување  и соработка. Таа од владините простори на тој начин се проширува на општествата во ЈИЕ  кои се развиваат во правец на општоевропското граѓанство;
9. Континуираната регионална соработка која придонесува за подобрувањето на односот меѓу парламентите, независните регулаторни тела и организациите на граѓанското општество е општа потреба согласно со интересот на граѓаните за заштита и унапредување на нивните права;
10. Конференцијата ја нагласува потребата преку синергично и координирано дејствување на државните тела, парламентите, независните регулаторни тела и невладините организации, и покрај различните пристапи и околности, што ќе настојуваат за  остварување на истата  цел - обединувањето на Европа;
11. Во изминатите 15 години парламентарната димензија na ПСЈИЕ придонесе за остварување на оваа цел преку заедничите позиции на претседателите на парламентите од регионот, усвоени со консензус на годишните конференции, за акција во насока на регионална соработка и европска интеграција. Во моментов во тек е институционализацијата на нивната соработка во форма на регионално парламентарно собрание - ова само по себе претставува значајна можност за градење интеракција со структурите на граѓанското општество и независните регулаторни тела во регионот, фокусирајќи се на прашањата од заеднички приоритетен интерес како човековите права и владеењето на правото, економскиот раст и создавањето пристојни работни места, но и на проекти за трансевропска енергетска и комуникациска инфраструктура;
12. Бевме информирани за плановите на Советот за регионална соработка (СРС) во својата Стратегија и Работна програма за периодот 2014-2016 година да ја вклучи размената на искуства и добри практики меѓу независните регулаторни тела во ЈИЕ, особено оние што работат во областа на човековите права, правата на малцинствата и антидискриминацијата. Ги поздравуваме чекорите за отпочнување на овој процес со создавање на мрежа на народни правобранители на регионално ниво и ја нудиме нашата целосна поддршка за негов успех;
13. ПСЈИЕ е во нова фаза на развој и солидароност како основа за да се осигура пофокусирана регионална соработка како онаа во областа на намалувањето на ризиците од природни катастрофи и ја поздравуваме оваа соработка и
14. Укажуваме и на потребата од покоординирана регионална соработка на националните совети на Европското движење и на граѓанскиот сектор во ЈИЕ од значење за меѓусебното разбирање, солидарност и развој на добрососедските односи во регионот.

